
GOBERNU BATZARRA

2021.12.28

Alkatea:
Olatz Peon Ormazabal

Bertaratutako zinegotziak:
Begoña Tolosa Mendia
Patxi Amantegi Zubiria
Jose Mª Villanueva Telleria

Ez da bertaratu:
Xabier Balerdi Tolosa

Idazkaria:
Begoña Garmendia Vazquez

Kontuhartzailetzako teknikaria:
Eneritz Iraola

Tolosako Udaletxean, bi mila eta hogeita
bateko  abenduaren  hogeita  zortzian,
11:15ean, Tokiko Gobernu Batzarra bildu
da  ohiko bilera  egiteko.  Mahaiburu
alkatea  izan  da  eta  alboko  zinegotziak
agertu  dira,  eguneko  gai-zerrenda
aztertzeko:

1. Akta  hau  onartzea:  2021eko
abenduaren 21ekoa.

2. 2022.  urteko  egutegiak  eta  Udalaren
barne funtzionamendurako  zerbitzu
instrukzioa onartzea.

3. Onartzea  Tolosako  Udalaren  eta  Ur
Kontsortzioaren  arteko  indarreko
lankidetza hitzarmenaren luzapena. 

4.  Dekretu hauen berri ematea:

2021/2088 Dekretua:  2021/50  eta
2021/51 faktura zerrendak.

1. AKTA HAU ONARTZEA: 2021EKO ABENDUAREN 21EKOA  .

Alkateak  bilerari  hasiera  eman ondoren,  2021eko  abenduaren  21ean  egindako  ohiko
batzarraren akta aztertu dute. Batzarkideek aho batez onartu dute. 

2. 2022. URTEKO EGUTEGIAK  ETA UDALAREN BARNE   FUNTZIONAMENDURAKO  
ZERBITZU INSTRUKZIOA ONARTZEA.  

Gaia mahai gainean geratu da.

3. ONARTZEA  TOLOSAKO  UDALAREN  ETA  UR  KONTSORTZIOAREN  ARTEKO
INDARREKO LANKIDETZA HITZARMENAREN LUZAPENA. 

AURREKARIAK

2006ko azaroaren 29an, Tolosako Udalak eta Gipuzkoako Ur Kontsortzioak uraren ziklo
integrala kudeatzeko lankidetza-hitzarmena sinatu zuten. Horren bitartez, Ur Kontsortzioak
bere gain hartu zuen uraren ziklo integralaren kudeaketa, eta ziklo horren barruan sartzen
dira  "alta"  eta  "baja"ko  hornidura  eta  saneamendu  sareen  kudeaketa  eta  beharrezko
inbertsioak.

Hitzarmenaren 6. klausulan adierazi zen hitzarmenak gutxienez 15 urteko iraupena izango
zuela eta iraupen-aldi hori amaitzear dago. Klausula horretan, ordea, ezarri zen 15 urteko
epea igaro ondoren hitzarmenari berariaz uko egin ezean, hitzarmena luzatutzat joko  zela
harik eta Udalak, ordenamendu juridikoak ematen dizkion eskumenak erabiliz, zerbitzua
beste modu batera ematea erabakitzen duen arte.

Gaur  gaurkoz  Udalak  ez  duenez  zerbitzua  beste  edozein  modutan  emateko  inolako
akordiorik  jakinarazi,  Ur  Kontsortzioak  lankidetza-hitzarmen  berri  baten  proposamena
bidali  du.  Horren  bitartez,  kudeaketa-agindu  bat  formalizatu  nahi  da,  uraren  ziklo
integralaren kudeaketa Gipuzkoako Ur Kontsortzioak beste 15 urtez bere gain har dezan. 

Aipatutako  kudeaketa-agindu  hori,  ordea,  formalizatu  gabe  dago  oraindik,  eta  Udalak
nahitaez  eman  behar  duenez  oinarrizko  zerbitzu  hori,  eta  kudeaketa-lan  horretarako
baliabide teknikorik zein pertsonalik ez duenez, premiazkoa da 2006. urtean sinatutako
hitzarmena luzatzea berria formalizatu artean. 

2021eko abenduaren 21ean udal ingeniariak txosten teknikoa egin zuen eta, laburbilduz,
honakoa adierazi du:  

“(...) II. TXOSTENA  

7/1985  Legeak,  Toki-araubidearen  oinarriak  arautzen  dituenak,  26.  artikuluan
xedatutakoaren  arabera,  udalerriek  beren  kasa  edo  elkarturik  bete  behar  dituzten
zerbitzuen artean, edateko uraren etxeetako hornidura eta estolderia dago. 

Gaur  egun  ur  kudeaketa  Gipuzkoako  Ur  Kontsortzioak  eramaten  du.  Udalak  ez  du
baliabide teknikorik eta pertsonalik kudeaketa-lan horiek eramateko.

Jakinda oinarrizko zerbitzua dela, beharrezkoa da Ur Kontsortzioak lan horiekin jarraitzea
orain arte egin duen bezala

III. PROPOSAMENA  

Gipuzkoako Ur Kontsortzioak egiten duen ur kudeaketarekin jarraitzea, hitzarmen berria
sinatu arte. Horrela, jasotzen dugun zerbitzua orain arte bezala mantenduko litzateke,
gehienez, 2022ko urtarrilaren 31ra arte”.

AZTERKETA JURIDIKOA

Lehenengoa.- Etxez etxeko edateko uraren hornidura eta hondakin-uren hustuketa eta
tratamendua,  Udalaren eskumen propioa da eta nahitaez eman beharreko zerbitzua
(7/85 Legearen 25.2.c) eta 26.1 artikulua). 

Bigarrengoa.-  Udalak zerbitzu hori emateko ez dauka baliabide tekniko zein pertsonal
nahikorik  eta,  hori  dela  medio,  erabaki  zen  egokiena  zela  uraren  ziklo  integralaren
kudeaketa Gipuzkoako Ur Kontsortzioak bere gain hartzea.

Hirugarrengoa.-  2006ko  azaroaren  29an  Tolosako  Udalak  eta  Gipuzkoako  Ur
Kontsortzioak  uraren  ziklo  integrala  kudeatzeko  sinatutako  lankidetza-hitzarmenaren
iraunaldia  amaitzear  dago eta,  hitzarmen horretako 6.  klausulan ezartzen denez,  15
urteko iraupen-aldia igarota hitzarmenari  espresuki  uko egiten ez bazaio,  hitzarmena
luzatutzat  emango  da,  harik  eta  Udalak,  ordenamendu  juridikoak  ematen  dizkion
eskumenak erabiliz, zerbitzua beste modu batera ematea erabakitzen duen arte.

Laugarrengoa.- Udalak aipatutako zerbitzua orain arte bezala kudeatzeko asmoa dauka
eta, hori dela eta, Gipuzkoako Ur Kontsortzioarekin kudeaketa-agindu bat formalizatu
nahi du, erakunde horrek uraren ziklo integralaren kudeaketa beste 15 urtez bere gain
har dezan.

Bosgarrengoa.- Aipatutako kudeaketa-agindua izapidetzen ari dira, baina oraindik ez da
formalizatu. Beraz, hori egin bitartean, Udalak adierazitako oinarrizko zerbitzua ematen
jarraitzeko, premiazkoa da 2006. urtean sinatutako hitzarmena luzatzea eta Gipuzkoako
Ur Kontsortzioak egiten duen ur kudeaketarekin jarraitzea.

Seigarrengoa.-  7/1985  Legearen  21.1  d)  artikuluan  ─udal-zerbitzuak  zuzentzea,
ikuskatzea eta bultzatzea─ oinarrituz, Alkatearen eskumena da aipatutako hitzarmena
premiazko  izaerarekin  luzatzeko  erabakia  hartzea.  Hala  eta  guztiz  ere,  gaiak  duen
garrantzia eta premia dela-eta, beharrezkoa da eskumen hori Tokiko Gobernu Batzarrari
delegatzea (7/85 Legea 21.3 artikulua). 

Aurreko guztia ikusita, kontuan hartuz espedientean jasota dauden txosten juridikoak,  eta
udal  teknikariak  egindako proposamena aztertu ondoren,  Gobernu Batzar  honek,  aho
batez eta alkateak emandako ahalmenez baliatuta, 

 E R A BA K I    D U

LEHENA.- Tolosako alkateak Tokiko Gobernu Batzarrari emandako ahalmena onartzea.

BIGARRENA.- 2006ko  azaroaren  29an  Tolosako  Udalak  eta  Gipuzkoako  Ur
Kontsortzioak  uraren  ziklo  integrala  kudeatzeko  sinatutako  lankidetza  hitzarmenaren
iraupena premiazko izaerarekin luzatzea 2022ko urtarrilaren 31ra arte. 

HIRUGARRENA.-  Erabaki honen berri ematea Gipuzkoako Ur Kontsortzioari, Obra eta
Zerbitzuetako Azpisailari eta  Kontuhartzailetzari.

4.  DEKRETU HAUEN BERRI EMATEA:

2021/  2088     D  EKRETUA: 2021/50 ETA 2021/51 FAKTURA ZERRENDAK  .

Idazkariak  2021/2088 Dekretuaren berri eman du. Honelaxe dio:
2021KFAK0002

ZINEGOTZI DELEGATUAREN DEKRETUA

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak, emana, Toki-Araubidearen oinarriak arautzen dituen apirilaren 2ko 7/1985 Legearen
21.1 eta 21.3 artikuluetan ezarritako eskumenekin bat etorrita eta  Alkatetzaren Dekretuak zinegotzi
delegatuei emandako eskumenez baliatuta.

21/2003 Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko
ditu legez eskuratutako gastuen konpromisoetatik sortzen diren betebeharrak.

Hori  horrela,  zinegotzi  delegatuari  dagokio  onartzea gastuetatik  eratorritako  2021eko  honako
faktura-zerrenda hauek:

50. zenbaki duena, 256 eurokoa.

51. zenbaki duena, 409.057,70 eurokoa.

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENIK.- Onartzea honako faktura-zerrenda hauetako faktura guztien eta bakoitzaren gastua eta
ordain ditzatela agintzea:

50. zenbaki duena, 256 eurokoa.

51. zenbaki duena, 409.057,70 eurokoa.

 

BIGARREN.-  Dekretu hau jakinaraztea Tolosako Udaleko kontuhartzaileari  eta Tokiko Gobernu
Batzarrari.

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vázquez

Batzarkideak jakinaren gainean geratu dira.

Eta besterik gabe,  bilera amaitutzat jo dute 12:30ean.

ALKATEA                                              IDAZKARIA

